
Datchikka  qabul  qilingan  signallarni  qayta  ishlah,  ma’lumot  shaklida

uzatish ikki xil – analog yoki raqamli ko’rinishda amalga oshiriladi. Raqamli

signallarning  tashqi  ta’sirlarga  daxlsizligi,  ularni  o’lchov  asboblarining

sensorlarida  xotirada  saqlash  imkoniyatlari  uning analog  o’lchov asboblariga

nisbatan ustunligini ta’minlaydi. Shuning uchun analog-raqamli o’zgartkichlar

sxemalarini  tahlil  qilish  va  ularnini  loyihalash  bugungi  kunda  sanoat

elektronikasi mutaxassislri  oldida turgan dolzarb vazifalardan biri  hisoblanadi

[1].

Chiziqli  va burchak siljishlar,  mexanik kuchlanish, tezlanish va boshqa

shunga  o‘xshash  noelektrik  kattaliklarni  o’lchashda  mexanik  siljishni  mos

ravishda  elektrik  qarshiliklaridan  birining  o‘zgarishiga  aylantirib  beruvchi

potensiometrik datchiklar qo‘llaniladi [2-5]. Bu datchiklarda kirish signali bo‘lib

reostat surilgichi, chiqish signali bo‘lib reostat qarshiligi  R xizmat qiladi (1a-

rasm). Reostat surilgichi detal bilan bog‘liq bo‘lib, u siljiganda elektr zanjirining

umumiy qarshiligi  o‘zgaradi.  1a-rasmda  ko‘rsatilgan sxemada potensiometrik

datchikning  statik  xarakteristikasini,  ya’ni  surilgichdan  olinayotgan  chiqish

kuchlanishi  Uch bilan surilgichning surilish masofasi  x o‘rtasidagi (U ch=f (x ))

bog‘lanishni quyidagicha yozamiz:

U ch=
UТ⋅К

1+ К
α

(1−К )

bu yerda  UT – tarmoq kuchlanishi.  
К= х

l  – potensiometr surilgichining

nisbiy siljishi (l  – potensiometrning umumiy uzunligi,  x – surilgichning siljish

uzunligi);  
α=

Rю
R –  yuklama  koeffitsiyenti  (Ryu –  yuklama  qarshiligi,  R –

potensiometrning to‘la qarshiligi).

1-rasm. Potensiometrik (reostatli) datchiklar

Burchak siljishlarni o‘lchashda halqasimon potensiometrik (simli reostat)

datchiklar ko‘plab ishlatiladi (1b-rasm). Uning karkasi yarim halqa ko‘rinishida

izolyatsiyalangan  ashyodan  (plastmassa,  tekstolit,  keramika  va  boshqalar)

yasalgan  bo‘lib,  unga  katta  solishtirma  qarshilik  va  kichiq  harorat

koeffitsiyentiga  ega  bo‘lgan  sim  (manganin,  konstantan,  nixrom)  o‘ralgan

bo‘ladi. 

2-rasm. Potensiometrik datchikning amaliy tadbiqi.

Potensiometrik  datchiklar  mexanikaviy  siljishlarni  elektr  kattaliklariga

aylantirib berishi uchun xizmat qiladi.  Datchikning asosiy qismi reostat bo‘lib,

uning qarshiligi surgich siljishida o‘zgaradi (2-rasm).

Parallel  analog-raqamli  o’zgartkichni  Multisim  dasturida

modellashtirish. Dastlab Multism dasturi ishga tushiriladi, dastur ishga tushgan

paytda quyidagi oyna ochiladi (3-rasm).

Quyidagi zanjir yig’iladi va ishga tushiriladi.

3-rasm. Parallel ARO’ kirish komparatorlari zanjiri.

Bunda  potensiometrik  datchikdan  chiqgan  analog  signal  o’zgartiriladi.

Keyingi bosqichda taqqoslash sxemasi uchun shifrator sxemasini loyihalanadi.

Tayyor parallel analog raqamli o’zgartgich quyidagi ko’rinishda bo’ladi

(4-rasm).

4-rasm. Potensiometrik datchik asosida yig’ilgan sodda parallel

ARO’ning multisim dasturida yig’ilgan sxemasi.

4-rasmda ko’rsatilgan sxemada 3 bitli sodda parallel ARO’ning sxemasi

berilgan  bo’lib,  dastlab  kirish  signali  4  ta  komparatordan  tashkil  topgan

taqqoslash  sxemasiga  beriladi.  Taqqoslash  sxemasining  chiqishlari  kirish

signalining  kuchlanishiga  mos  ravishda  ketma-ket  1  holatiga  kela  boshlaydi.

Ushbu  diskret  sinallarni  ikkilik  sanoq  sistemasiga  o’tkazish  uchun  74148

integral kodlovchi mikrosxemasidan foydalanilgan. Shifratordagi ikkilik kodni

o’nlik raqam korinishida aks ettirish uchun 7 segmentli  displey uchun ishlab

chiqarilgan 7447 integral deshifrator mikrosxemasidan foydalanilgan.

